
LE GOUVERNEMENT

DU GRAND-DUCHE DE LUXEMBOURG
Ministere de I'Education nationale,

de I'Enfance et de la Jeunesse

Gemeinsam Antwert vum Minister fir Educatioun, Kanner a Jugend, Claude Meisch, a vun der
Justizministesch, Elisabeth Margue, op d’parlamentaresch Fro Nr. 1580 vum honorabelen
Deputéierte Ricardo Marques

Ad 1)

Follgend Zuelen dokumentéieren d’Zuel vun de Placementer vu Kanner am Alter vun 0-3 Joer am
Accueil de base de moins de 3 ans a Strukturen aus dem Beraich vun der Kanner- a Jugendhéllef. D’Zuel
vun de Placementer a staatlechen oder privaten Institutioune vu Kanner am Alter vun 3-4 Joer kann
net spezifesch dokumentéiert ginn, well si an de Statistike vun der d’Alterskategorie vun iwwer 3 Joer
(bis 18 Joer) gefouert ginn:

e 6 Kanner am Alter vun 0-3 Joer sinn den Ament a staatlechen Institutioune placéiert.
e 38 Kanner am Alter vun 0-3 Joer sinn den Ament a privaten Institutioune placéiert.
e 46 Kanner am Alter vun 0-3 Joer sinn den Ament an enger Fleegefamill placéiert.

Déi heefegst Grénn, déi sou e Placement néideg maachen, sinn:

- Schwéier a seriéis Mésshandlungen (kierperlech, sexuell, psychologesch).

- Schwéier Vernoléissegunge vun de Besoine vun engem klenge Kand.

- Onfaegkeet, fir d'Besoine vun engem klenge Kand ze erkennen oder drop ze
reagéieren.

- Onfaegkeet, fir de Kanner e stabillen a séchere Kader ze bidden an d'Kanner ze
stimuléieren.

- Schwéier Drogesucht/Ofhdangegkeet.

- Kompletten Abandon vun de Kanner.

Ad?2)

Den Office national de I'enfance (ONE) bitt eng breet Pallett u praventive Moossnamen un, déi flexibel
op d’Besoine vu Familljen agestallt sinn, fir d’"Wuel vum Kand an d’Familljestabilitéit ze férderen.

Wichteg an der Praventioun ass eng familljenénnerstétzend Offer (Familljebildung): Sou bitt den
Eltereforum zesumme mat Partnerinstitutionen eng variabel a personaliséiert Ennerstétzung un. Dést
beinhalt Familljebildungsprogrammer a speziell Offeren, fir d’Elteren an hirer Roll kénnen ze
énnerstétzen.

Eng aner Ressource ass d‘Mediatioun. Hei gétt a Konfliktsituatioune verméttelt, wann Elteren sech net
eens ginn. D’Zil ass @émmer, fir am Interét vum Kand Léisungen ze fannen, déi d'familiar Bindung
staerken.

Fir Familljen, déi mat Momenter vun Iwwerfuerderung ze kampfen hunn, bitt den ONE verschidden
ambulant Héllefen a Form vun enger Ennerstétzung an der Organisatioun vum Haushalt duerch eng
Aide socio-familale un. Jee no Besoin vun der Famill kann dés Ennerstétzung an der Intensitéit
énnerschiddlech sinn. Et handelt sech hei ém eng ambulant Interventioun an der Famill, déi d’Elteren
énnerstétzt, hir Erzéiungskomptenzen staerkt an esou e Bindungsofbroch téschent Elteren a Kand

duerch en eventuellt Placement verhénnert. Dés Héllefsmoossnam viséiert soumat prioritar
d’Sécherheet an d’'Wuelbefanne vum Kand a senger Famill.

Fir jonk Elteren, déi zousatzlech Begleedung brauchen, gétt d’Méiglechkeet vun enger ambulanter
Begleedung an enger Wunnstruktur ugebueden, wou si zditweileg mat hirem Kand liewe kénnen. Hei
kréie si Ennerstétzung an der Erzéiung an Héllef bei der Entwécklung vun der néideger
Selbstannegkeet.

Jee no Besoin ass et méiglech, verschidde Moossnamen ze kombinéieren fir der Famill eng
Ennerstétzung unzebidden, déi op si an op hir Besoine passt.

Dése systemesche Kader soll sécherstellen, datt all Famill déi néideg Héllef kritt, fir d’Stabilitéit,
d’Sécherheet an d’Wuel vum Kand ze garantéieren.

Ad 3)

Als neie Projet stellt d’Integrativ Familljenhéllef (IF) en innovativen Ausbau vun der ambulanter
Familljenhéllef an e flexibelt Konzept vun ambulanter a stationarer Héllef duer. Dés systemesch
Ennerstétzungsmoossnam ass ziitlech begrenzt a kombinéiert stationar, semi-stationar an ambulant
Wochen, fir Famillje mat graven Erzéiungsproblemer ze énnerstétzen, hir Elterekompetenzen ze
starken, fir e Placement vun hire Kanner ze verhénneren, oder no enger Frieménnerbréngung erém
an der Famill ze integréieren.

Esou sollen Bindungsofbréch téschent Elteren a Kanner vermidde ginn an hir Relatioun gestaerkt ginn.
D’IF setzt op eng holistesch Approche, déi d’Elterekompetenze férdert, d'familiar Bezéiunge staerkt a
léisungsorientéiert Methoden asetzt, fir déi existent Ressourcen an de Familljen nohalteg ze
aktivéieren. D’Virdeeler vun désem flexibelen an nohaltege Konzept leien an der praventiver
Vermeidung vun ausserfamilljdren Ennerbréngungen, enger individuell ugepasster Begleedung an der
Férderung vun der Eegenverantwortung vun de Familljememberen.

Fir Placementer ze verhénneren a Kanner an hirem gewinnten Emfeld ze loossen, ass et wichteg,
d’Bezuchspersounen an hirer Erzéiungsroll ze énnerstétzen an ze staerken. Dofir sollen déi ambulant
Héllefe weider ausgebaut ginn.

Létzebuerg, de 15. Januar 2025

De Minister fir Educatioun,
Kanner a Jugend

(s.) Claude MEISCH





